CELFYDDYDAU PERFFORMIO L1/2

Dyfarniad Technegol BTEC Lefel 1/2 mewn Celfyddydau Perfformio

Pryd gaiff ei gyflwyno:  Un prynhawn yr wythnos dros ddwy flynedd
Teitl y Cymhwyster: Dyfarniad Technegol BTEC Lefel 1/2 mewn Celfyddydau Perfformio
Corff Dyfarnu: BTEC Pearson

Cyflwyniad i'r pwnc

Mae Rhaglen Cysylltiadau Ysgol 14-19 Wrecsam yn gyfrifol am y pwnc sy’n addas i'r rheiny
sydd eisiau datblygu eu lefel sylfaenol ymarferol mewn sgiliau actio, canu a dawnsio. Felly
dylech fod yn barod i ddatblygu diddordeb ym mhob un o’r agweddau hyn yn ystod y cwrs.

Cynnwys y Cwrs

Mae’'r cymhwyster hwn wedi’i lunio i alluogi dysgwyr i ddatblygu'r sgiliau ymarferol a
phroffesiynol hanfodol sydd eu hangen yn y diwydiant celfyddydau perfformio. Bydd dysgwyr
yn mireinio ac yn gwella eu gwaith trwy ymarfer ac adfyfyrio, yn defnyddio technegau
perfformio a chynhyrchu priodol, ac yn gweithio ary cyd. Mae'r cwrs hefyd yn cefnogi
datblygiad sgiliau trosglwyddadwy allweddol, gan gynnwys rheoli amser yn effeithiol,
cyfathrebu, a'r gallu i ymateb yn adeiladol i adborth.

Mae'r cwrs yn defnyddio dull ymarferol, seiliedig ar sgiliau, o ddysgu ac asesu.
Byddwch yn datblygu eich sgiliau actio, lleisiol a symud. Yn ystod y cwrs bydd cyfleoedd
i gymryd rhan mewn arferion proffesiynol ymarferol, gwerthuso prosesau’r diwydiant, a
dadansoddi’r rolau amrywiol o fewn y celfyddydau perfformio.

Mae'r cwrs dwy flynedd hwn yn cynnwys 3 chydran sy’n cynnwys ystod o sgiliau sydd eu
hangen ar gyfer y Diwydiant Celfyddydau Perfformio.

Asesu
Mae'r cymhwyster yn cynnwys asesiadau ymarferol sy’'n cael eu cefnogi gan waith
damcaniaethol i danategu'r sgiliau y byddwch yn eu dysgu.

e Mae strwythur y cwrs yn cynnwys tair elfen gyda meini prawf asesu clir a hawdd i'w
rheoli.

e Mae elfennau 1 a 2 wedi cael eu gosod gan Pearson.

e Mae'r cymhwyster yn dechrau o radd Llwyddo Lefel 1iradd Rhagoriaeth Lefel 2*

e Rhaid i'r dysgwyr gwblhau'r 3 elfen i ennill cymhwyster.

Cyfleoedd Gyrfa

Ar 6l cwblhau'r cwrs hwn, nid yw'n debygol y byddwch yn symud i waith yn eich maes
dewisol yn syth. Fodd bynnag efallai y byddwch yn dewis gwneud clyweliad am gymhwyster
Lefel 3yny Celfyddydau Perfformio er mwyn parhau i ddatblygu eich sgiliau a’ch
gwybodaeth fel perfformiwr.

Costau

Byddwch angen gwisgo dillad du addas, h.y. trowsus du cyfforddus fel tracwisg neu legins
gyda chrys t/leotard du ar gyfer yr holl sesiynau. Rhaid mynd yn droed noeth yn ein stiwdios
(mae sannau yn iawn) neu esgidiau jazz/ballet (dewisol).

